JAMHURI YA MUUNGANO WA TANZANIA

WIZARA YA NISHATI NA MADINI

TAARIFA KWA UMMA

KUANZA KUTOLEWA KWA LESENI ZA MADINI CHINI YA SHERIA YA MADINI YA MWAKA 2010

1. Serikali ya Tanzania ilipitisha Sheria mpya ya madini ya mwaka 2010, ambayo ilianza kutumika tarehe 1 Novemba 2010. Sheria hiyo imelenga kuboresha usimamizi wa sekta ya madini. Kutokana na mabadiliko hayo ya sheria, Wizara imefanya marekebisho ya mfumo wa utoaji na usimamizi wa leseni (Mining Cadastral Information Management System-MCIMS) ili mfumo huo uendane na Sheria hiyo.
2. Mabadiliko ya msingi kwenye utoaji na usimamizi wa leseni za madini chini ya Sheria ya mpya na kanuni zake ni kama ifuatavyo:
(i) Kubadilika kwa leseni za madini zitakazotolewa kulingana na aina ya madini chini ya Sheria ya Madini ya mwaka 2010;

(ii) Maofisa Madini wa Kanda (ZMO) kuanza kutoa leseni za uchimbaji mdogo (Primary Mining Licence-PML) na leseni za biashara (Dealer Licence-DL);

(iii) Kuanza kutolewa kwa leseni za uchenjuaji wa madini; na

(iv) Kufutwa kwa leseni za madini za utafiti mdogo (Primary Prospecting Licence-PPL),  leseni za utafiti mkubwa wa awali (Prospecting Licence with Reconnaisance Period-PLR) na leseni za uchimbaji mkubwa wa madini ya vito (Gemstone Mining Licence-GML).
(v) Kubadilika kwa viwango vya mrabaha wa madini (mining royalty)

3. Pamoja na mabadiliko hayo kwenye leseni za madini, kutakuwepo na mabadiliko ya watoa leseni (Licensing Authority) na mabadiliko ya nyaraka zitakazotumika katika utoaji wa leseni. 
4. Wizara inapenda kuwaarifu waombaji wa leseni, na umma kwa ujumla, kuwa leseni za madini zimeanza kutolewa tena kulingana na Sheria ya Madini ya mwaka 2010. Tunashauri wadau wetu, na umma kwa ujumla, wajielimishe kuhusu mfumo mpya wa utoaji na usimamizi wa leseni za madini kwa kusoma sheria mpya ya madini na kanuni zake. Ieleweke kuwa wapo matapeli wanaoweza kutumia nafasi ya mabadiliko hayo ili kuwahadaa watu kwa namna mbalimbali.

5. Endapo mtu yeyote atahitaji maelezo kuhusu utoaji wa leseni za madini, anaweza kuwasiliana na Wizara kupitia ofisi zake zifuatazo:

(i) Makao Makuu ya Wizara, iliyopo  mtaa wa Samora (jengo la makao makuu ya zamani ya TANESCO);
(ii) Kanda ya Mashariki: Dar-es-salaam (jengo la STAMICO), Morogoro, Tanga, na Handeni;

(iii) Kanda ya Kusini: Mtwara, Songea na Tunduru;

(iv) Kanda ya Nyanda za Juu Kusini: Mbeya na Chunya;

(v) Kanda ya Magharibi: Mpanda na Kigoma;
(vi) Kanda ya Kati: Singida na Dodoma;

(vii) Kanda ya Kati Magharibi: Shinyanga, Kahama na Tabora;

(viii) Kanda ya Ziwa Victoria: Mwanza, Musoma, Geita na Bukoba; na 

(ix) Kanda ya Kaskazini: Arusha na Mirerani.
6. Mwisho, wadau wote wa sekta ya madini na umma kwa ujumla wanaombwa kutoa ushirikiano ili kufanikisha utekelezaji wa Sheria ya Madini ya mwaka 2010 na Kanuni za Madini za mwaka 2010.

